

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ԿՆՔՎԱԾ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1.Իրավական ակտի անհրաժեշտությունը (նպատակը)	

[bookmark: _GoBack]Սույն նախագծի ընդունման անհրաժեշտությունը պայմանավորված է ՀՀ Լոռու մարզի Սպիտակ քաղաքի Խնկոյան N 134 հասցեում կառուցված բազմաբնակարան շենքի (այսուհետ՝ Շենք), ապա այդ շենքի թվով 36 բնակարանների հատկացմամբ նույն հասցեում 1988 թվականի երկրաշարժից հետո կառուցված փայտյա, անբավարար տեխնիկական վիճակում գտնվող թվով 2 հանրակացարանային շենքերում բնակվող ընտանիքների բնակապահովման խնդիրները լուծելու անհրաժեշտությամբ:
2024 թվականի պետական բյուջեով 1098 ծրագրի «Բնակարանային շինարարություն» 21001 միջոցառման համար հատկացված գումարի շրջանակներում Շենքի շինարարական աշխատանքների համար հայտարարաված գնման գործընթացի արդյունքում ՀՀ քաղաքաշինության կոմիտեի և «ԳԵՎՏԱՆԻՔ» ՍՊ ընկերության միջև 2024 թվականի փետերվարի 12-ին կնքված N ՀՀՔԿ-ԲՄԱՇՁԲ-23/29 պայմանագրի (այսուհետ՝ Պայմանագիր) սկզբնական գինը կազմում է 421,690.014  ՀՀ դրամ:
Ծավալային փոփոխություններով պայմանավորված Պայմանագրի գինն ավելացել է 42,150.989  ՀՀ դրամ գումարով կամ 9.99 %-ով և կազմել է 463,841.003  ՀՀ դրամ: 
Շենքի կառուցման աշխատանքների ընթացքում կապալառուի և տեխհսկողի կողմից հայտնաբերվել են նախագծային ծավալների անհամապատասխանություններ, որի արդյունքում ի հայտ են եկել ծավալների ավելացում և նոր աշխատանքներ  կատարելու անհրաժեշտություն։ 
Միաժամանակ հաշվի առնելով ՀԷՑ-ի կողմից մատուցվող ծառայությունների սակագների փոփոխությունը, ասֆալտի ծավալի ավելացումը և այլն, կապալառուն 2024 թվականի նոյեմբերի 5-ի N 2-10/24 գրությամբ տեղեկացրել Է Քաղաքաշինության կոմիտեին։ Նախագծող կազմակերպությունը՝ «ՎԱՆԱՐԽ» ՍՊ ընկերությունը  2024 թվականի նոյեմբերի 13-ի N 24-24ն գրությամբ տվել է իր համաձայնությունը կապալառուի կողմից առաջարկվող փոփոխությունների վերաբերյալ: Քննարկումների արդյունքում կազմվել է լրացուցիչ ծավալների ավելացման և պակասեցման ակտ։ Պայմանագրի ծավալաթերթ-նախահաշվում նվազեցումը կազմում Է 2,022․733 ՀՀ դրամ, ավելացումը՝ 39,940.626 ՀՀ դրամ։ Ընդհանուր ավելացումը 37,917.893 ՀՀ դրամ կամ 18.99 տոկոս: Բյուջեի ավելացման դրական որոշման դեպքում համադրման փաստաթղթերի հետ կկցվեն բոլոր անհրաժեշտ հիմնավորող և նախագծանախահաշվային փաստաթղթերը։  Պայմանագրի վերջնական գինը կդառնա 501,758.895 ՀՀ դրամ:
2024 թվականին Շենքի կառուցման աշխատանքների համար ՀՀ պետական բյուջեի հատկացումների մասով մնացորդային չծախսված գումարը կազմել է 189,786.198 ՀՀ դրամ, որը վերադարձվել է ՀՀ պետական բյուջե: 2024 թվականին պայմանագրի չկատարված մնացորդը կազմել է 195,056.795 ՀՀ դրամ: ՀՀ կառավարության որոշման նախագծով նախատեսվում է Շենքի կառուցման աշխատանքների համար 2025 թվականին հատկացնել 232,974.688 ՀՀ դրամ (195,056.795+37,917.893=232,974.688), ինչպես նաև 354.012 ՀՀ դրամ Շենքի չափագրման ծառայությունների համար, կամ ընդամենը 233,328.700 ՀՀ դրամ:
Ավելացվող ծավալները  գերազանցում են ՀՀ կառավարության 2017 թվականի մայիսի 4-ի N526-Ն որոշմամբ հաստատված կարգի 56-րդ կետի 2-րդ և 3-րդ ենթակետերի պահանջները: 
Համաձայն ՀՀ կառավարության 03.10.2024 թվականի N1582-Ա որոշման Շենքի կառուցման աշխատանքների ավարտի իրատեսական վերջնաժամկետ է սահմանված 2025 թվականի մայիսի 25-ը: 
ՀՀ կառավարության որոշման նախագծում նախատեսվում է հետևյալ դրույթը.
«Թույլատրել Հայաստանի Հանրապետության քաղաքաշինության կոմիտեին ՀՀ Լոռու մարզի Սպիտակ քաղաքում նոր բնակելի շենքի կառուցման նպատակով կատարել ձեռք բերվող աշխատանքների ծավալների ավելացում և պայմանագրով նախատեսված որոշ աշխատանքների փոխարինումն այլ բնութագրեր ունեցող աշխատանքներով՝ փոփոխություն կատարելով 2024 թվականի փետրվարի 12-ին «ԳԵՎՏԱՆԻՔ» և «ԱՅՊՈՇԻՆ» ՍՊ ընկերությունների կոնսորցիումի հետ կնքված՝ պետության կարիքների համար կապալային աշխատանքների կատարման պետական գնման ՀՀՔԿ-ԲՄԱՇՁԲ-23/29 պայմանագրում, համապատասխանաբար՝ պայմանագրի գնի մինչև 18.99 և 19.43 տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ և 3-րդ ենթակետերի պահանջները։»:
Վերոգրյալով պայմանավորված՝ Սպիտակ քաղաքում նոր բնակելի շենքի կառուցման աշխատանքներն ավարտելու նպատակով, անհրաժեշտ է 233,328.7 հազար դրամ համաձայն՝ Քաղաքաշինության կոմիտեի կողմից 16.01.2025 թվականի N 01/16.1/658-2025  ներկայացված գրության (կցվում է): 
Միաժամանակ հայտնում եմ, որ ՀՀ ֆինանսների նախարարության կողմից՝ Հիմք ընդունելով 2025թ պետական բյուջեի մասին  Օրենքի 9-րդ հոդվածի 22-րդ մասով նախատեսված կապիտալ ծախսերի գծով 2024 թվականին ստանձնված, սակայն 2024 թվականի դեկտեմբերի 31-ի դրությամբ փաստացի չիրականացված պայմանագրային պարտավորությունները 2025 թվականի պետական բյուջեի փաստացի ձևավորված տարեսկզբի ազատ մնացորդի հաշվին ֆինանսավորելու դրույթը՝ շրջանառվում է  ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» որոշման նախագիծ 163,869.0 հազար դրամ  2025 թվականի պետական բյուջեի փաստացի ձևավորված տարեսկզբի ազատ մնացորդի հաշվին Սպիտակ քաղաքում նոր բնակելի շենքի կառուցման աշխատանքների իրականացման  համար (գրությունը կցվում է):
Այսպիսով, Սպիտակ քաղաքում նոր բնակելի շենքի կառուցման աշխատանքներն ավարտելու համար անհրաժեշտ է ևս 69,459.7 հազար դրամ (233,328.7-163,869.0=69,459.7), որը սույն նախագծով առաջարկվում է հատկացնել ՀՀ կառավարության պահուստային ֆոնդից:
2.Կարգավորման առարկան
Նախագծով կարգավորվում է ՀՀ Լոռու մարզի Սպիտակ քաղաքի Խնկոյան N 134 հասցեում կառուցված բազմաբնակարան շենքի թվով 36 բնակարանները 1988 թվականի երկրաշարժից հետո կառուցված փայտյա, անբավարար տեխնիկական վիճակում գտնվող հանրակացարանային շենքերում բնակվող ընտանիքների բնակարանային ապահովման խնդիրների լուծումը:
    

   	3. Իրավական ակտի կիրառման դեպքում ակնկալվող արդյունքը 

Իրավական ակտի ընդունման արդյունքում, պետական աջակցությամբ կլուծվի աղետի գոտու բնակավայրերում երկրաշարժից տուժած ևս 36 ընտանիքների բնակարանային խնդիրը:

4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծի ընդունմամբ պետական բյուջեում ծախսերը կավելանա 233,328.7 հազար դրամով։ 

5.Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2021 թվականի ապրիլի 8-ի N 531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրի 98-րդ կետի 1-ին ենթակետի, ինչպես նաև ՀՀ կառավարության 2021 թվականի նոյեմբերի 18-ի N1902-Ն որոշմամբ հաստատված ՀՀ կառավարության 2021-2026 թվականների գործունեության միջոցառումների «Քաղաքաշինության կոմիտե» բաժնի 18.8 կետի դրույթներից:
